
Аннотация: бюджет-солиқ соҳасида олиб борилаѐтган ислоҳотлар; маҳаллий 

бюджет даромадлари; молиявий барқарорлигини мустаҳкамлаш; маҳаллий 

бюджетларнинг даромадлари базаси. 

Калит сўзлар: давлат молияси, бюджет сиѐсати; бюджет трансфертлар;, 

маҳаллий бюджет; маҳаллий бюджетлари харажатлари,; молиялаштириш механизми; 

бюджет календари. 

 

Жаҳон мамлакатлари учун молиявий барқарорликни ошириш йўлларини излаш 

муҳим бўлиб қолмоқда. Мазкур ҳолат янги глобал муаммоларнинг, жумладан, Covid-19 

пандемиясининг пайдо бўлиши билан янада мураккаблашди. Маҳаллий 

бюджетларнинг молиявий барқарорлигини ўз вақтида ва комплекс таҳлил қилиш 

иқтисодий таваккалчиликларни ҳар томонлама баҳолаш, ижтимоий ва бошқа 

муаммоларни аниқлаш, режалаштириш камчиликларини кўриб чиқиш ҳамда шу 

асосда ҳудудий бюджет сиѐсатининг самарали шаклланишига имкон беради. 

Мамлакатда бюджет-солиқ соҳасида олиб борилаѐтган ислоҳотлар замирида 

аҳоли турмуш фаровонлигини юксалтириш, иқтисодий барқарорликни таъминлаш, 

кичик бизнес ва хусусий тадбиркорликнинг жадал ривожига кенг имконият яратиш 

мақсади мужассамдир. Хусусан, иқтисодиѐтда солиқ юкини янада камайтириш, солиқ 

солиш механизмини соддалаштириш ҳамда солиқ маъмурчилигини такомиллаштириш 

борасидаги чора-тадбирлар ана шу мақсад рўѐбига қаратилмоқда. Маҳаллий бюджет 

даромадларини кенгайтириш ҳамда солиқ тўловчиларни аниқлаштириш ва унга 

нисбатан ѐндашувларни асосланган ҳолда амалга оширилиши муҳим аҳамият касб 

этади. Маҳаллий бюджетларни молиявий барқарорлигини ошириш мамлакат миқѐсида 

бир хил хусусиятга эга бўлмаслиги мумкин, лекин ҳудудий нуқтаи назардан ўзаро 

фарқланиши мавжуд бўлади. Маҳаллий бюджетларнинг ижросини таъминлаш ва 

уларнинг молиявий барқарорлигини мустаҳкамлаш молиявий стратегиянинг муҳим 

йўналишлари ҳисобланади. Маҳаллий бюджетлар молиявий барқарорлигини 

мустаҳкамлаш икки жиҳатдан қаралиши мумкин. Жумладан: 

2017-2021-йилларда Ўзбекистон Республикасини ривожлантириш бўйича 

Ҳаракатлар стратегиясига мувофиқ ҳамда маҳаллий бюджетларнинг даромадлари 

базасини тубдан мустаҳкамлаш, юқори турувчи бюджетлар ажратмаларига 

қарамлигини қисқартириш, уй-жойкоммунал, транспорт-коммуникация ва ижтимоий 

инфратузилмани модернизациялаш ва техник янгилаш бўйича стратегик муҳим 

инвестиция лойиҳаларини амалга оширишни сўзсиз таъминлаш юзасидан маҳаллий 

давлат ҳокимияти органларининг мустақил иш олиб бориши ва масъулиятини ошириш 

мақсадида қабул қилинди. 

Фармонда мамлакат бюджет сиѐсатининг асосий вазифалари этиб аҳолининг реал 

даромадлари, турмуш даражаси ва сифатини ошириш мақсадида ҳудудларни комплекс 

ривожлантиришнинг барқарор молиялаштирилишини таъминлаш, марказ бюджетига 

қарамликни кескин камайтириш, бюджетлараро муносабатларни тубдан ислоҳ қилиш 

орқали маҳаллий бюджетлар маблағларини бошқаришда жойлардаги давлат 

ҳокимияти органларининг мустақил иш олиб боришини кучайтириш белгиланди. 

Ушбу йўналишларнинг иқтисодиѐт ва бюджет барқарорлигини таъминлаш 

эканлиги таъкидланиб, барча соҳаларга бюджет тушуми ва харажатларини 

оптималлаштириш топширилди. Корхоналар фаолиятини қайта тиклаш ва солиқ 

маъмуриятчилигини яхшилаш ҳисобига қўшимча даромадларни таъминлаш, ташқи 

қарз битимларини тузишда белгиланган чекловдан ошмаслик бўйича кўрсатма 

берилди
35. 

Бизнингча, маҳаллий бюджетларнинг молиявий стратегияси самарали ишлаши 

кўп жиҳатдан ҳудуднинг молиявий потенциалига боғлиқ ҳисобланади. Бу эса ҳозирда 

мавжуд бўлган вертикал молиявий ваколатларни горизонтал хусусиятга ўтказишни 

тақозо этади. Ушбу ҳолатнинг жорий этилмаслиги молиявий мустақилликни 

истиқболини мавҳумлаштиради. Умуман олганда, маҳаллий бюджетларнинг молиявий 

стратегиясини шакллантиришнинг муҳим омили бўлиб – молиявий мустақиллик 

ҳисобланади. Маҳаллий бюджетларнинг ижросини таъминлаш ва уларнинг молиявий 

барқарорлигини мустаҳкамлаш молиявий стратегиянинг муҳим йўналишлари 

ҳисобланади. 

Маҳаллий бюджетлар молиявий барқарорлигини мустаҳкамлаш икки жиҳатдан 

қаралиши мумкин. Хусусан: 

Бизнингча, маҳаллий бюджетларнинг молиявий стратегияси самарали ишлаши 

кўп жиҳатдан ҳудуднинг молиявий потенциалига боғлиқ ҳисобланади. Бу эса ҳозирда 

мавжуд бўлган вертикал молиявий ваколатларни горизонтал хусусиятга ўтказишни 

тақозо этади. Ушбу ҳолатнинг жорий этилмаслиги молиявий мустақилликни 

истиқболини мавҳумлаштиради. 

Шу боис, маҳаллий бюджетларнинг харажатларини амалга оширишдаги 

барқарорлиги молиявий старегияни мустақил шакллантиришдаги ваколатларнинг 

мавжудлиги билан изоҳланади.  Маҳаллий бюджетларнинг молиявий стратегияси 

марказлаштирилган ҳолда амалга оширилади. Бунда харажатлар ягона ҳуқуқий 

ҳужжат билан белгиланади ва даромадлар марказга тўпланиб, қайта тақсимлаш орқали 

ҳудудларга берилади. Давлат бюджети ўрта муддатли истиқболини белгилаш деганда 

давлатда юритилаѐтган сиѐсатининг қиймати, истиқболлари ҳақида аниқ тасаввур 

                                                           
35

Иқтисодиѐт барқарорлигини таъминлаш бўйича асосий йўналишлар белгиланди//Халқ сўзи, 2020 й. 

ҳосил қилишга,  янги ислоҳотларни жорий қилишни, шу билан бирга назорат қилиш 

механизмини такомиллаштириш шакли сифатида хизмат қилади. 

Иқтисодиѐтнинг давлат секторини бошқариш борасидаги ислоҳотлар бир қатор 

йўналишларни қамраб олади: бошқарув соҳасидаги ислоҳотлар; бюджет 

муносабатларини ривожлантириш ва тартибга солиш, шу жумладан, бюджетлараро 

муносабатларни такомиллаштириш; бюджет жараѐнини ислоҳ этиш; бюджет соҳасини 

қайтадан ташкил этиш ва бошқалар шулар жумласидандир. 

